
Tveir X-faktor luttakarar hava verið 
við á Summarfestivalinum, Basim, 
sum var við í kendu songkappingini í 
2008, og Babou, sum var við í ár.

Teir báðir vitjaðu á Rás2 fríggja
dagin, og til heiðurs fyri Babou spældu 
vertirnir, Heri Simonsen og Eyðfinn 
Drewsen (sjálvandi) Bilar koyra hjá 
M’as Blues Band.

Báðir framførdu á Summarfestival
inum leygarkvøldið, og báðir søgdu 
í Rásarúminum seg vera fegnar um 

møguleikan at vitja okkara land. Teir 
kundu illa siga, um tað er vakurt ella 
ikki, tí regnið og mjørkin gjørdu, at illa 
sást fram um nøsina.

Teir báðir greiddu frá um tíðina 
undan og eftir X-faktor, og hvussu 
luttøkan hevði ávirkað teirra lív. Til 
dømis hava teir ferðast í londum, sum 
teir annars ikki høvdu vitjað.

Sum rímiligt er søgdu báðir seg 
vera fegnar um at fáa høvi at arbeiða 
við tónleiki. Hetta hevur Basim gjørt í 

nøkur ár, meðan Babou nú rættiliga 
fer undir hesa lívsleið. Hann er kortini 
ikki ókendur við tónleikin, og longu í 
2005 gav hann út ina fløgu við heit
inum »For Once in my Life«.

Basim hevu rgivið út tvær fløgur, 
hina fyrru eftir luttøkuna í X-faktor, 
og hon nevndist »Alt det jeg ville have 
sagt«, og hina seinnu í 2009, »Befri 
dig selv«.

Basim tók eisini lut í sjónvarps
sendingini »Vild med dans« í 2009.

Báðir eru rættiliga ungir, og kunnu 
tí eiga eina glógvandi framtíð fyri 
sær.

Sum nevnt spældu vertirnir »Bilar 
koyra, bilar, babuu«, og tað hildu teir 
– og serliga Babou – vera ógvuliga 
skemtiligt.

leo@sosialurin.fo

Bilar koyra...
Ársins Summarfestivalur er júst lokin, og mongu stóru 
nøvnini eru farin ella eru á veg úr Føroyum aftur

Basim og Babou vitjaðu Hera Simonsen og Eyðfinn Drewsen í Rásarúminum fríggjadagin

okkara síða

Mynd: álvur haraldsen

Lýsingar, ið skulu framleiðast 
á Sosialinum, skulu vera 
marknaðardeildini í hendi í 
seinasta lagi mikudagin
vikuna undan. Lidnar lýsingar 
fríggjamorgun kl. 9.00.

VIKUBLAÐIÐ verður borið 
í hvørt hús í landinum hvørt 
mánakvøld.

